
Rezime/Abstract

Nerijetke su situacije da ljudi prožive životni vijek, a da svoje potencijale ne iskoriste maksimalno i ne ostvare ono što bi
zapravo mogli samo da su imali malo više vjere u svoje sposobnosti. Dakle, da bi čovjek uspješno funkcionisao pored
određenih sposobnosti potrebno mu je i uvjerenje da će ih moći efikasno upotrijebiti. Osobe koje se smatraju efikasnijima,
vjerojatnije će se odlučiti za neko ponašanje i biti ustrajnije u njemu uprkos preprekama sa kojim se budu suočavale,
samim tim šansa za uspjeh će biti veća. Stoga se ovaj rad i bavi ispitivanjem samoefikasnosti kod učenika kao jednim od
važnih faktora za uspjeh i zadovoljstvo školom. Opće je poznato da ukoliko je neko zadovoljan onim što radi da će ulagati
veći napor i da će postizati bolje rezultate, te ukoliko se sa navedenim ukombinuje i uvjerenje da posjeduje sposobnosti
koje će mu omogućiti uspješno odrađivanje zadataka pretpostavlja se da je uspjeh zagarantovan. Školski uspjeh predstavlja
bitnu odrednicu razvoja pojedinca i njihovog daljeg nastavka školovanja. Imperativ savremenog doba je saradnja škole
(školskog osoblja) i roditelja u cilju razvoja malih bića u velike ličnosti.

